
РЕФЕРАТ 
ЗА ИЗБОР НА СОРАБОТНИКНИК – АСИСТЕНТ ВО  НАСТАВНО-НАУЧНАТА ОБЛАСТ 

KOMУНИКАЦИИ И МАСМЕДИУМИ (50706) НА  УНИВЕРЗИТЕТОТ „МАЈКА ТЕРЕЗА“ ВО 
СКОПЈЕ 

 
Врз основа на конкурсот на Универзитетот „Мајка Тереза“ во Скопје, објавен во весниците 

„Слободен Печат“ и  „ Коха“  на  09.12.2022   година, за избор на соработник-асистент во наставно-
научната област Комуникации и Масмедиуми од Класификацијата на научно – истражувачки подрачја, 
полиња и области според Фраскатиевата класификација и врз основа на Одлуката на Наставно–
научниот совет, бр. 02-788/1, донесена на 29.12.2022 година, формирана е Рецензентска комисија во 
состав:  

1. д-р Арта Џелили, доцент на Факултетот за социјални науки при Универзиетот „Мајка 
Тереза“ во Скопје - претседател,   

2. д-р Демуш Бајрами, вонреден професор на Факултетот за јазици, култури и комуникација 
при „Универзитет на Југоисточна Европа“ во Тетово – член  

3. д-р Авни Авдиу, доцент на Факултетот за социјални науки при Универзиетот „Мајка 
Тереза“ во Скопје – член. 

Како членови на Рецензентска комисија, по прегледувањето на доставената документација го 
поднесуваме следниов 

 
И З В Е Ш Т А Ј  

На објавениот конкурс за избор на соработник-асистент во наставно-научната област 
Комуникации и Масмедиуми, во предвидениот рок се пријави/-ја: 

М-р Фјола Златку  
   

1. БИОГРАФСКИ ПОДАТОЦИ И ОБРАЗОВАНИЕ 
Кандидатот м-р Фјола Златку е роден на 21.05.1995 година во Скопје. Средно образование го 

завршила во меѓународната гимназија „НОВА“ на англиски јазик, како добитник на целосна 
стипендија од Фондацијата „Борис Трајковски“ на национален конкурс. Средното образование го 
завршува со специјална пофалба. Во 2013 година од 200 пријавени кандидати, била избрана од страна 
на Амбасадата на САД во РСМ  за претставник на државата во престижната програмата Benjamin 
Franklin Transatlantic Fellowship, каде успешно ја заврши обуката за социјален активизам на „Wake 
Forest University“ во Северна Каролина, со други претставници на европските држави и САД. 

Со високо образование се стекнала на Универзитетот на Југоисточна Европа, на Факултетот за 
јазици, култури и комуникација. Дипломирала во 2016 година, со просечен успех 10.00. Во третиот 
семестар од прв циклус студии учествувала на програмата за студентска размена на Еразмус+ во 
„Metropolitan University Prague“, Прага, Чешка, со фокус на меѓународни територијални студии. 

Во учебната 2016 година се запишува на втор циклус (магистерски) студии на Универзитетет 
на Југоисточна Европа, на Факултетот за јазици, култури и комуникација, на академската програма 
„Меѓународни комуникации“. Студиите ги завршува во 2019 година, со просечен успех 9.86. На 
12.02.2020 го брани магистерскиот труд на тема: „Карактеристики на балканските култури во нивниот 
кохезивен и интегративен капацитет“.  

Во 2022 година се запишува на докторски студии на Универзитетот на Југоисточна Европа во 
областа на комуникации и масмедиуми. 

2. НАУЧНИ, СТРУЧНИ, ПЕДАГОШКИ И ДРУГИ ОСТВАРУВАЊА НА КАНДИДАТОТ  
 
НАСТАВНО-ОБРАЗОВНА ДЕЈНОСТ 
Во 2021 година кандидатката ја започнува својата работа во областа на универзитетското образование 

како демонстратор во Факултетот за Општествени Науки на Универзитетот „Мајка Тереза“, смер Медиуми и 
меѓукултурна комуникација  каде се стекнува искуство во одржување на вежби по предметите: 

1) Интерперсонална комуникација 
2) Односи со јавноста 
3) Теории на комуникација 
4) Визуелна комуникација 
5) Организациска комуникација 
6) Социјална психологија на медиумите 
Една година подоцна, кандидатката е назначена за координатор на универзитетското радио „Радио 

Студенти“, каде што го иницира и одржува неговото работење со програми креирани од студентите на 
Универзитетот „Мајка Тереза“. 
 

Научно истражувачка дејност/Стручно-уметничка дејност 
Кандидатот М-р  Фјола Златку Ајрула во склоп на докумантацијата за апликација за 

соработник-асистент има доставено вкупно 6 научни трудови од област меѓународни комуникации: 
1. Карактеристики на балканските култури во нивниот кохезивен и интегративен капацитет 

(Магистерски труд, УЈИЕ, 2019 година) 
2. Врската меѓу дипломатијата и книжевната дејност во творештвото на Луан Старова 

(Дипломска работа, УЈИЕ, 2016 година) 
3. Психологија на односи со јавноста (УЈИЕ, 2015 година) 
4. Преговори во сферата на глобалните поплави (УЈИЕ, 2018 година) 
5. Интеркултурни преговори - Анализа на аспекти (УЈИЕ, 2018 година)  
6. Меѓународните комуникациски системи како фактор во обликувањето на културата (УЈИЕ, 

2019 година)  
 

Кандидатката исто така има доставено 2 публикации во весник и портал:  
1. Кучето Моаси (Qeni Moasi) - Филозофска перспектива на општествени системи (книжевна 
критика) - Порталб, 17.07 2020 
2. Игрите на Маја (Lojërat e Majas) (книжевна критика) - Весник Коха, 12.06.2019  

 
Стручно-апликативна дејност и дејност од поширок интерес 
Кандидатката Фјола Златку во 2019 година e ангажирана во Кабинетот на Претседателот на РСМ во 

Канцеларијата за протокол и логистика, потоа во Канцеларијата за односи со јавноста, а во период од една година 
работела како координатор на Претседателската канцеларија за млади „МладиХаб“. 

За време на студиите, кандидатката го започнува својот волонтерски активизам во Меѓународниот 
центар за филозофија, култура и волонтерство „Нов Акропол“, во огранок Скопје, каде моментално е предавач на 
програмата Применета филозофија и член на организацискиот тим за културна и едукативни настани, меѓу кои: 

1) Обука: „Моќта на самодовербата и независноста“ 
2) Обука: „Емоционална интелигенција“ 
3) Талент шоу за младите од нашата земја 
4) Конференција со панелисти од академската област по повод 8 март: „Да се градат мостови, а не 

ѕидови“ (Во соработка со Универзитетот „Мајка Тереза“) 

5) Конференција со панелисти од академската област по повод Светскиот ден на учителите: 
„Наставниците: Лидери во криза, рекреатори на иднината“. 

6) Над 12 клубови за книги за млади 
7) Учество на саеми на книга со преведени дела од областа на психологијата и филозофијата на 

издавачката куќа „Нов Акропол“. 
 
Кандидатката има одлично познавање на албанскиот, македонскиот и англискиот јазик, што и 

овозможило долго време да работи со преводи, почнувајќи од неколкугодишната работа во дигиталната редакција 
„Сакам да Кажам“ и продолжувајќи со преводи од различни стручни области.  

Покрај тоа, таа течно зборува француски, италијански и грчки јазик. За време на нејзиниот работен 
ангажман во редакцијата, имала можност да се занимава со новинарство во колумната за млади и социјални 
случаи. 
 

ЗАКЛУЧОК И ПРЕДЛОГ 
Врз основа на целокупната доставена документација и личните познавања на кандидатот, 

Рецензентската комисија позитивно ја вреднува и ја оценува наставно-образовната, 
научноистражувачката и стручно-апликативната дејност, како и дејноста од поширок интерес на  
м-р Фјола Златку. 

Врз основа на изнесените податоци за севкупната активност на кандидатот од последниот 
избор до денес, Комисијата заклучи дека м-р Фјола Златку поседува научни и стручни квалитети и 
според Законот за високото образование и Правилникот за критериумите и постапката за избор во 
наставно-научни, научни, наставно-стручни и соработнички звања и асистенти-докторанти на 
Универзитетот „Мајка Тереза“ во Скопје, ги исполнува сите услови да биде избрана како соработник-
асистент во наставно-научната област Комуникации и Масмедиуми (50706). 

Според гореизнесеното, Комисијата има чест и задоволство да му предложи на Наставно-
научниот совет на Факултетот за социјални науки  при Универзитет „Мајка Тереза“ во Скопје, м-р 
Фјола Златку да биде избрана како соработник-асистент во наставно-научната област Комуникации и 
Масмедиуми (50706). 

 
РЕЦЕНЗЕНТСКА КОМИСИЈА 

1. д-р Арта Џелили, доцент на Факултетот за социјални науки при при Универзиетот „Мајка 
Тереза“ во Скопје - претседател,  с.р.  

2. д-р Демуш Бајрами, вонреден професор на Факултетот за јазици, култури и комуникација 
при „Универзитет на Југоистночна Европа“ во Тетово – член с.р. и 

3. д-р Авни Авдиу, доцент на Факултетот за социјални науки при Универзиетот „Мајка 
Тереза“ во Скопје – член.  

 
 


